
IQTISODIYOT 
TRANSFORMATSIYASI 
SHAROITIDA XO‘JALIK 
YURITUVCHI SUBYEKTLAR 
MOLIYAVIY RESURSLARINI 
BOSHQARISHDA 
METODOLOGIK 
YONDASHUVLAR VA ILMIY 
QARASHLAR

Annotatsiya: Maqolada xo‘jalik yurituvchi subyektlar moliyaviy resurslarini boshqarishning nazariy-uslubiy asoslari yorit-
ilgan. Moliyaviy resurslarni boshqarish tushunchasining nazariy yondashuvlar tadqiq qilingan, shu bilan birgalikda moli-
yaviy resurslarni boshqarishning asaosiy instrumentlarining uslubiy jihatlari shakllantirilgan. Xo‘jalik yurituvchi subyektlar 
moliyaviy resurslarini samarali boshqarishda moliyaviy dastaklar qo‘llanilishi izohlangan.

Kalit so‘zlar: xo‘jalik yurituvchi subyektlarning moliviy faoliyati, moliyaviy resurslar, moliyaviy boshqaruv tizimi, moliyaviy 
resurslarni samarali boshqarish, moliviy dastaklar.
Abstract: The article describes the theoretical and methodological foundations for managing the financial resources of 
business entities.Theoretical approaches to the concept of financial resource management, as well as methodological 
aspects of the main tools for managing financial resources, have been studied. The financial levers that are used in the 
effective management of financial resources of business entities have been studied.

Key words: financial activities of business entities, financial resources, financial management system, effective manage-
ment of financial resources, financial leverage.
Аннотация: В статье описаны теоретическо-методолгические основы управления финансовыми ресурсами хозяй-
ствующих субъектов. Изучены теоретические подходы к понятию управления финансовыми ресурсами, а также 
методологические аспекты основных инструментов управления финансовыми ресурсами. Исследованы финан-
совые рычаги, которые используются в эффективном управлении финансовыми ресурсами хозяйствующих субъ-
ектов.

Ключевые слова: финансовая деятельность хозяйствующих субъектов, финансовые ресурсы, система финансо-
вого управления, эффективное управление финансовыми ресурсами, финансовый рычаг.

K I R I S H
Zamonaviy sharoitda bozor munosabatlari rivojlanangan sari resurslarni samarali boshqaruv muammosi 

paydo bo‘ladi, shu jumladan, xo‘jalik yurituvchi subyektlar moliyaviy resurslari uchun tobora dolzarb bo‘lib bor-
moqda. Mavjud moliyaviy resurslar haqida tizimli va to‘liq ishonchli ma’lumotga ega bo‘lmasa, xo‘jalik yurituvchi 
subyektlar o‘z aktivlarining 20%   gacha yo‘qotishi mumkin. Turli tashkiliy-huquqiy shaklga ega bo‘lgan xo‘jalik 
yurituvchi subyektlarda moliyaviy resurslardan foydalanish muammolari mavjud, shu jumladan, ularni boshqa-
rish, ya’ni, o‘z aylanma mablag‘lari bilan ta’minlanishning past darajadaligi, to‘lov qobiliyati va ishbilarmonlik 
faolliginining yetarli darajada emasligi va hokazo. Ishlab chiqarishni rivojlantirish uchun tashqi manbalardan 
uzoq muddatli kreditlar olish jarayonlarining murakkablashuvi sharoitida ichki salohiyatni oshirish muammosi 
yanada keskinlashib borayapdi.

Yangi O‘zbekiston taraqqiyot strategiyasini amalga oshirish jarayonida orttirilgan tajriba va jamoatchilik 
muhokamasi natijalari asosida ishlab chiqilgan “O‘zbekiston–2030” strategiyasida “...Sanoatda ishlab chiqaril-
adigan texnologik mahsulotlar ulushini 25 foizdan 32 foizga yetkazish, qayta ishlash sanoatida mehnat unum-
dorligini 2 barobar oshirish. sanoatda qo‘shilgan qiymat hajmini 45 milliard dollarga yetkazish va 2,5 millionta 

Jiyanova Nargiza 
Esanboyevna
Iqtisod fanlari nomzodi, Toshkent 
davlat iqtisodiyot universiteti 
“Moliya” kafedrasi professori

yuqori daromadli ish o‘rinlarini yaratish., yirik korxonalar tomonidan import o‘rnini bosuvchi mahsulotlarni ishlab 
chiqarish va hududiy korxonalar bilan kooperatsiya aloqalarini kengaytirish kabi vazifasi belgilangan [2].

Bu esa, ishlab chiqaruvchi korxonalar oldida moliyaviy resurslarni boshqarishning nazariy-uslubiy jihatla-
rini kompleks tadqiq qilish kabi yangi vazifalarni yuklaydi.

M A V Z U  B O ‘ Y I C H A  A D A B I Y O T L A R  S H A R H I
Moliyaviy boshqaruv sohasidagi bir qator tadqiqotchilar xo‘jalik yurituvchi subyektlarning moliyaviy resurs-

larini boshqarish tizim sifatidagi nuqtayi nazarga amal qiladilar, mualliflarning boshqa qismi esa bu tushunchani 
korxona kapitali miqdoriga ta’sir qilish jarayoni deb hisoblaydilar.

Umuman olganda, xo‘jalik yurituvchi subyektlarning moliyaviy resurslarini boshqarishning nazariy asoslari 
100 yildan ko‘proq vaqt oldin shakllana boshlagan va ular doimiy ravishda takomillashtirilayotganiga qaramay, 
bugungi kunda ham ularni boshqarish instrumentlarini rivojlantirish zarurati saqlanib qolmoqda. Ushbu instru-
mentlardan biri moliyaviy tahlilning uslubiy jihatlarini ta’minlash bo‘lib, u amalga oshirilayotgan moliyaviy 
resurslarni boshqarish siyosatini retrospektiv va joriy baholashda ham, moliyaviy boshqaruv qarorlarini aso-
slashda ham qo‘llaniladi. Bizning fikrimizcha, moliyaviy boshqaruv tizimida korxonani barqaror rivojlanishi 
uchun zarur moliyaviy resurslar bilan ta’minlaydigan “xo‘jalik yurituvchi subyektlarning moliyaviy resurslarini 
boshqarish” nomli quyi tizimini ajratib ko‘rsatish kerak. I.A. Blankning so‘zlariga ko‘ra, “moliyaviy resurslarni 
boshqarish tizim sifatida ularni samarali shakllantirish, taqsimlash va iqtisodiy faoliyat jarayonida foydalanishni 
ta’minlash bilan bog‘liq boshqaruv qarorlarini ishlab chiqish hamda amalga oshirish tamoyillari va usullarini o‘z 
ichiga oladi” [10].

V.G. Belolipetskiyning fikriga ko‘ra, korxonaning moliyaviy resurslarini boshqarish - bu ma’lum bir natijaga 
erishish uchun turli xil moliyaviy faoliyat turlariga ta’sir qilishning turli usullari, operatsiyalari, vositalari va usul-
larini birlashtirgan tizim [11]. V.V.Kovalyovning nuqtayi nazariga ko‘ra esa, xo‘jalik yurituvchi subyektlarning moli-
yaviy resurslarini boshqarish tizimi qisqa va uzoq muddatli istiqboldagi moliyaviy siyosatga kiritilgan moliyaviy 
xizmat faoliyatining ma’lum bir yo‘nalishiga asoslangan moliyaviy resurslardan samarali foydalanish omillarini 
tahlil qilinishi kabi jarayonlarni qamrab olishi kerak [12]. Mualliflar, shuningdek, boshqaruv tizimining samarador-
ligini oshirish moliyaviy menejerlarning o‘z vazifalarini qay darajada amalga oshirishiga, shu jumladan korxonani 
moliyaviy resurslar bilan ta’minlash va ulardan foydalanish samaradorligini oshirishga bog‘liqligini ta’kidlaydilar.

Shunday qilib, korxonada moliyaviy resurslardan samarali foydalanishga erishish uchun moliyaviy bosh-
qaruv tizimining har bir elementining har bir darajadagi javobgarlik chegarasiga qat’iy muvofiq ravishda o‘z vazi-
falarini bajarishi juda muhimdir. Bundan tashqari, boshqaruv tizimining turli darajalari o‘rtasidagi o‘zaro ta’sir 
va o‘zaro bog‘liqlik ham muhimdir. Moliyaviy resurslarni shakllantirish va ulardan foydalanish bo‘yicha qarorlar 
ushbu jarayonning asosiy jihatlari hisoblanadi.

Moliya nazariyasida moliyaviy resurslarni boshqarishni uzluksiz jarayon sifatida qaraydigan muqobil 
nuqtayi nazarlar mavjud. Ushbu yondashuvni to‘liq tushunish uchun xo‘jalik yurituvchi subyektlari moliyaviy 
resurslarini boshqarishning metodologik jihatlarini, shu jumladan funksional va jarayon-funksional sohalarni 
hisobga olish kerak.

Moliya nazariyasida moliyaviy resurslarni boshqarishni uzluksiz jarayon sifatida qaraydigan muqobil 
nuqtayi nazarlar mavjud. Ushbu yondashuvni to‘liq tushunish uchun xo‘jalik yurituvchi subyektlari moliyaviy 
resurslarini boshqarishning metodologik jihatlarini, shu jumladan funksional va jarayon-funksional sohalarni 
hisobga olish kerak.

Moliyaviy resurslar ikki tomonlama ko‘rib chiqilishi kerak:

● bir tomondan, korxona tomonidan shakllangan moliyaviy resurslar va foydalaniladigan ma’lum mab-
lag‘lar majmuasini ifodalaydi; bu talqinda moliyaviy resurslar pul oqimi sifatida qaraladi (bu fikr Yu. A. 
Gadjiyev va uning hammualliflari ishlarida asoslab berilgan);

● boshqa tomondan, moliyaviy resurslar subyekt ishonishi mumkin bo‘lgan va u tomonidan ma’lum bir 
davrda moliyaviy-xo‘jalik faoliyatida foydalanishi mumkin bo‘lgan ma’lum bir mablag‘ zaxirasini ifoda-
laydi.

Xo‘jalik yurituvchi subyektning moliyaviy resurslarini ularni pul oqimi sifatida tushunishni hisobga olgan 
holda, ular dinamik xususiyatga ega ekanligini yodda tutish kerak, chunki ular aylanishda ishtirok etib, doimiy 
ravishda namoyon bo‘lish shaklini o‘zgartiradilar (tovar – pul – tovar va boshqalar). “Moliyaviy resurslar” tus-
hunchasining bu kontekstida ko‘rib chiqilayotgan atama va kapital atamasi o‘rtasida bog‘liqlik mavjud, ammo 
ko‘p qirrali tushunchaga ega.

Masalan, A.N.Gavrilova va hammualliflar ta’kidlashicha, “kapital (o‘z mablag‘lari, sof aktivlar) korxonaning 
majburiyatlardan xoli mulki, uning rivojlanishi uchun shart-sharoit yaratuvchi strategik zaxiradir...” [13].

Xo‘jalik yurituvchi subyektlar moliyaviy resurslarini boshqarishning iqtisodiy mohiyati va ayrim elementlari 
mamlakatimiz iqtisodchi olimlari T.S.Malikov, O.O.Olimjonov, R.X.Karlibayeva, B.E.Toshmurodova, M.B.Xam-
idulin, S.E.Elmirzayev, O.N.Xamdamov, X.X.Xudoyqulov, Sh.Tursunxodjayeva, A.A.Shomirov, N.R.Tursunova, 
M.P.Eshovlarning ilmiy tadqiqot ishlarida o‘rganilgan.

T.S.Malikov, O.O.Olimjonovlarning ilmiy asarlarida xo‘jalik yurituvchi subyektlar moliyasining mohiyati, 
asosiy tushunchalari va unda ko‘riladigan masalalarning ayrim jihatlari yoritilgan [21]. M.B.Xamidulin o‘zining 
ilmiy tadqiqotlarida korporativ boshqaruv va uning moliyaviy mexanizmlarini tadqiq qilgan. B.E.Toshmurodova, 
S.E.Elmirzayev, R.X.Karlibayevalarning ilmiy ishlarida xo‘jalik yurituvchi subyektlari moliyaqiy resurslarini bosh-
qarishning tlmiy metodologik asoslari, tashkiliy tamoyillari, aksioner jamiyatlarda kapitalni shakllantirish, moli-
yaviy barqarorligini boshqarish samaradorligi va korxonalarda soliq menejmentini tashkil etish kabi masalalar 
yoritilgan [14,15,19]. O.N.Xamdamov o‘zining ilmiy tadqiqot ishlarida xo‘jalik yurituvchi subyektlarida moliyaviy 
menejment tizimining konseptual asoslari, aksionerlik jamiyatlarda inqirozga qarshi moliyaviy boshqaruv mex-
anizmini uslubiy asoslarini takomillashtiri yo‘llari tadqiq etilgan [16]. N.R.Tursunova tomonidan korporativ tuzil-
malarda moliyaviy ta’minotni tashkil etishning ilg‘or xorij tajribalari, korporativ moliyani boshqarishda moliyaviy 
ta’minotni samarali tashkil etish yo‘nalishlari xususida fikr yuritilgan. A.A.Shomirov tomonidan aksiyadorlik jami-
yatlari moliyaviy resurslarini boshqarishga ta’sir etuvchi omillar va aksiyadorlik jamiyatlari moliyaviy resurslarini 
samarali boshqarish konsepsiyasini ishlab chiqish bo‘yicha ilmiy natijalar shakllantirilgan [17]. X.X.Xudoyqulov 
tomonidan olib borilgan ilmiy tadqiqot ishlarida xo‘jalik yurituvchi subyektlar moliviy resurslarni boshqarishda 
asosiy masalalaridan biri bo‘lgan kapital tarkibini baholash va uning uslubiy asoslari tadqiq qilingan [20]. Biroq 
xo‘jalik yurituvchi subyektlari moliyaviy resurslarini boshqarishning xorijiy tajribalarni e’tiborga olgan holda 
alohida ilmiy yo‘nalish sifatida kompleks tadqiq etilmagan. Bu holat ham tanlangan mavzuning dolzarbligini 
anglatadi.

T A D Q I Q O T  M E T O D O L G O I YA S I ,  N A T I J A  V A  M U H O K A M A
Moliyaviy resurslarni boshqarishni tashkil etishda boshqaruvning muayyan tamoyillari va usullaridan foy-

dalaniladi. Xo‘jalik yurituvchi subyektlar moliyaviy resurlarni boshqarish tamoyillariga an’anaviy ravishda quy-
idagilar kiradi: integratsiya, maqsadlilik, o‘zgaruvchanlik (alternativlik), o‘z vaqtidalik, murakkablik, ishonchlilik, 
optimallik va samaradorlik, usullariga esa moliyaviy hisob usullari, moliyaviy tahlil, moliyaviy rejalashtirish, shu 
jumladan, budjetlashtirish va moliyaviy prognozlash, moliyaviy nazorat, soliqqa tortish kiradi.

Moliyaviy resurslarni boshqarishning sanab o‘tilgan tamoyillaridan birini qo‘llashni ko‘rib chiqishda – moli-
yaviy tahlilda, avvalo, “moliyaviy resurslarni boshqarish” atamasining o‘zi va uning samaradorligi mezonlarini 
aniq belgilash kerak.

Moliyaviy resurslarni boshqarish “xo‘jalik faoliyati jarayonida ularni samarali shakllantirish, taqsimlash va 
ulardan foydalanishni ta’minlash bilan bog‘liq boshqaruv qarorlarini ishlab chiqish va amalga oshirish tamoyillari 
va usullari tizimi”.

Moliyaviy resurslarni boshqarish – bu o‘z funksiyalarini amalga oshirish samaradorligi va natijadorligini 
oshirishni ta’minlash uchun moliyaviy resurslar harakati bo‘yicha amalga oshiriladigan korxona boshqaruvi 
harakatlarining majmui.

Moliyaviy resurslarni samarali boshqarish – bu korxonaning moliyaviy resurslariga samarali va oqilona 
ta’sir ko‘rsatadigan boshqaruv harakatlarining ketma-ketligini tashkil etish.

Shunday qilib, moliyaviy resurslarni samarali boshqarish korxona minimal moliyaviy xarajatlar va moli-
yaviy risk darajasi (moliyaviy mustaqillik va to‘lov qobiliyatini yo‘qotish xavfi)da moliyaviy resurslarni boshqarish 
maqsadiga erishishning eng maqbul usuli va uslubi hisoblanadi, ya’ni moliyaviy resurslarni boshqarish maq-
sadi minimal xarajatlar va moliyaviy risklar darajasida amalga oshirilsa, boshqaruv samarali bo‘ladi, aks holda, 
boshqaruv samarasizdir. Moliyaviy resurslarni boshqarish samaradorligini ta’minlash uchun zarur shart-sha-
roitlarni shakllantirishda samarali moliyaviy siyosat muhim o‘rin tutadi. Ko‘pgina tadqiqotlar xulosalariga ko‘ra, 
aynan u moliyaviy resurslarni jalb qilish va taqsimlashning oqilona tuzilmasini shakllantirishni, ulardan foydala-
nish samaradorligini oshirishni va eng muhimi, xo‘jalik yurituvchi subyektlarning moliyaviy holati barqarorligini 
ta’minlaydigan vositadir.

Moliyaviy resurslarni samarali boshqarish uchun ko‘rsatilgan mezonlarning bajarilishi va / yoki erishish 
darajasini miqdoriy va / yoki sifat jihatidan aniqlash uchun ma’lum hisoblagichlar tizimi – moliyaviy (analitik) 
dastaklar qo‘llaniladi. Ular ma’lum moliyaviy ko‘rsatkichlarni ifodalaydi, ularning yordamida korxonaning moli-
yaviy resurslari harakati bilan bog‘liq joriy yoki kutilayotgan vaziyatni baholash amalga oshiriladi.

Tadqiqot vazifalarini amalga oshirish maqsadida moliyaviy boshqaruvning mavjud ilmiy yondashuvlar 
to‘plamiga asoslangan olda tijorat tashkilotlar va xo‘jalik yurituvchi subyektlar moliyaviy resurslarini boshqarish 
muammolarining uslubiy jihatlarini tadqiq qilish zarurati bilan bog‘liq xo‘jalik yurituvchi subyektlar moliyaviy 
boshqaruvi samaradorligini baholash va amalga oshirish uchun tashkiliy qo‘llab quvvatlovchi jarayonlarni o‘z 
ichiga olgan holda yangi ta’rif shakllantirildi.

Demak xo‘jalik yurituvchi subyektlar moliyaviy resurslarini boshqarish XYUS hayot sikli bosqichi ehtiy-
ojlariga muvofiq moliyaviy resurslarning optimal miqdorini aniqlash, shakllantirish va oqilona foydalanishni 
rejalashtirish, taxlil qilish, nazorat qilish va moliyaviy qarorlar qabul qilish jarayoniga aytiladi.

1-rasm: Xo‘jalik yurituvchi subyektlarning moliyaviy resurslarni samarali boshqarish asosiy masalalari

Xo‘jalik yurituvchi subyektlari moliyaviy resurslarini samarali boshqarishda quyidagi moliyaviy siyosat-
ning yo‘nalishlarini hisobga olish va muvofiqlashtirish uchun zamonaviy axborot texnologiyalardan foydalanish 
nazarda tutiladi:

● ishlab chiqarish quvvatlarini rivojlantirishga investitsiyalash;

● daromadli moliyaviy instrumentlarga mablag‘larni yo‘naltirish va yig‘ish;

● oqilona dividend siyosati;

● ma’lum bir rivojlanish darajasiga erishgan xo‘jalik yurituvchi subyektlar moliyaviy holatiga muhim bo‘lgan 
ijtimoiy-iqtisodiy va ma’muriy-siyosiy omillarni ta’sirini to‘g‘ri optimal hisobga olish boshqalar.

Axborot ta’minoti 
tizimi Analitik ta’minot tizimi Rejalashtirish tizimi Ichki nazorat va nazorat qilish 

tizimi

Qarorlarni tahlil qilish, 
rejalashtirish va amalga 
oshirish uchun tegishli 
axborot ko‘rsatkichlarini 
doimiy maqsadli 
tanlash jarayonini 
ta’minlaydigan 
funksional kompleks.

Moliyaviy resurslarning 
holati to‘g‘risidagi mavjud 
ma’lumotlarni keyinchalik 
moliyaviy boshqaruv 
qarorlarini asoslashda 
foydalanish uchun 
to‘plash va o‘zgartirishni 
ta’minlaydigan funksional 
kompleks.

Kelgusi davrda moliyaviy 
resurslarni samarali 
shakllantirish va ulardan 
foydalanishni ta’minlash 
uchun moliyaviy rejalar 
va maqsadlar tizimini 
ishlab chiqish jarayonini 
ta’minlaydigan funksional 
kompleks.

Moliyaviy resurslarni shakllantirish 
va ulardan foydalanish bo‘yicha 
boshqaruv qarorlarining 
bajarilishini tekshirishning tashkiliy 
jarayoni, shuningdek, axborot 
bazasini shakllantirish, moliyaviy 
tahlil, rejalashtirish o‘rtasidagi 
munosabatlarni muvofiqlashtirish.

Tashkiliy ta’minot tizimi
2-rasm: Xo‘jalik yurituvchi subyektlariining moliyaviy resurslarini boshqarish tizimining tarkibiy mazmuni1 

1 Rasm o‘rganilgan ma’lumotlar asosida tuzilgan.

Moliyaviy resurslarni samarali boshqarishga umumiy muammolarni hal qilish orqali erishiladi, ularning 
ro‘yxati ancha aniq va moliyaviy boshqaruv nazariyasi va amaliyotida yaxshi ma’lum.

Moliyaviy resurslarni boshqarishni qo‘llab-quvvatlash tizimlarining butun majmuasi orasida, kelajakda anal-
itik ta’minlash tizimiga qaratiladi. Shu munosabat bilan biz quyidagi muhim xususiyatlarni ajratib ko‘rsatamiz:

● moliyaviy resurslarni boshqarish mexanizmining tarkibiy va mantiqiy modeli sifatida analitik ta’minlash 
tizimi faoliyatining obyekti – uni boshqarish samaradorligini baholash bosqichi;

● moliyaviy resurslarni boshqarish samaradorligini baholashning qo‘llaniladigan mezonlari tizimi va ularni 
aniqlash ko‘rsatkichlari analitik ta’minlash tizimidagi asosiy nuqta hisoblanadi.

Shu munosabat bilan, moliyaviy resurslarni boshqarish mexanizmining yuqoridagi modelini asoslash 
doirasida moliyaviy resurslarni boshqarishni baholashda qo‘llaniladigan har bir mezonning mazmunini belgi-
lashga alohida e’tibor qaratish lozim.

Xo‘jalik yurituvchi subyektlar moliyaviy resurslarni boshqarish tizimining tarkibiy mazmunini asoslash 
doirasida 1-jadvalda o‘rganilgan analitik muammolarini hal qilishda har xil vositalaridan foydalanishga xo‘jalik 
yurituvchi subyektlar moliyaviy resurslarini boshqarishning asosiy konsepsiyalari bozor munosabatlari rivojlan-
ishining hozirgi zamonaviy sharoitida ham asos bo‘lmoqda.

1-jadval: Moliyaviy resurslarni boshqarishning asosiy konsepsiyalari2

Nomi Mualliflar Mazmuni
Moliyaviy resurslarni shakllantirishni boshqarish konsepsiyalari

Kapital qiymati 
konsepsiyasi

J.Uilyams,
F. Madilyani,
M. Miller

U yoki bu moliyalashtirish manbalarini jalb qilish korxonaga har xil 
xarajatlarni keltirib chiqaradi (korxona kapitaldan foydalanishga majbur 
bo‘lgan nisbiy xarajatlar mezoniga ko‘ra). Bepul moliyalashtirish manbalari 
deyarli yo‘q.

Kapital tuzilmasi 
konsepsiyasi

F. Madilyani,
M. Miller

Korxona tomonidan tanlangan xususiy va qarz kapitalining nisbati uning 
bozor qiymatiga ta’sir qiladi

Korxonaning barqaror 
o‘sishini moliyaviy 
qo‘llab-quvvatlash 
modeli

D. Van Xorn,
R. Xiggins

Korxona tomonidan mavjud mablag‘lardan (aktivlardan) foydalanish 
kreditorlik qarzlari va kapital manbalari sifatida o‘z mablag‘larining 
belgilangan nisbatiga to‘g‘ri kelishi kerak. Optimallik sharoitida korxona 
tashqi moliyalashtirishni ko‘paytirish yo‘lidan bormaydi, balki asosiy e’tiborni 
foydadan foydalanishga qaratadi, bu qarz va o‘z mablag‘lari nisbatini 
belgilovchi koeffitsiyentning cheklanishi bilan tavsiflanadi. XM / QM nisbati 
bo‘yicha cheklovlar qiymatini aniqlash, moliyaviy dastak ta’sirining ijobiy 
qiymatiga asoslangan korxona mablag‘lari manbalarining oqilona tuzilishini 
shakllantirish vazifasidan kelib chiqadi. Shu bilan birga, ushbu oqilona 
tuzilmani aniqlash vazifasi oqilona dividend siyosati bilan birlashtiriladi.

Moliyaviy resurslardan foydalanishni boshqarish konsepsiyalari
Muqobil xarajatlar 
konsepsiyasi (boy 
berilgan imkoniyatlar 
konsepsiyasi)

D. Rikkardo,
Fridrix fon Vizer,
G. Xaberler

Har qanday moliyaviy qarorni qabul qilish ko‘p hollarda har qanday iqtisodiy 
yoki boshqa foyda keltirishi mumkin bo‘lgan muqobil variantni rad etish bilan 
bog‘liq.

Zamonaviy portfel 
nazariyasi

G. Markoves,
J. Tobin,
U. Sharp

Korxona egalarining boyligini maksimal darajada oshirish mezoniga 
ko‘ra portfelni shakllantirishda xavfli moliyaviy investitsiya vositalarining 
risk darajasi va rentabellik nisbatlarini statistik tahlil qilish va 
optimallashtirishning uslubiy tamoyillarini belgilaydi.

Dividend siyosati 
konsepsiyasi

J. Linter,
F. Madilyani,
M. Miller

Dividend siyosatining kompaniyaning bozor qiymatiga, uning aksiyalari 
narxiga ta’siri mexanizmini shakllantiradi, bu sizga turli omillar ta’sirini 
hisobga olgan holda joriy dividendlar miqdorini optimallashtirish imkonini 
beradi.

Agentlik munosabatlari 
konsepsiyasi

M. Jensen,
U. Mekling

Har qanday korxonaga nisbatan har doim uning faoliyatidan manfaatdor 
bo‘lgan, ammo manfaatlari, qoida tariqasida, bir-biriga mos kelmaydigan 
odamlar guruhlarini ajratib ko‘rsatish mumkin, bu esa nizoga olib keladi.

Pulning vaqt qiymati 
konsepsiyasi

I. Fisher,
J. Xirshleyfer

Vaqt o‘tishi bilan pulning qiymati o‘zgaradi, ya’ni bugungi so‘m bir yil ichida 
so‘mga o‘xshamaydi (sabablari: inflyatsiya, xavf, kelajakdagi daromadni 
qo‘shimcha daromad bilan qayta investitsiya qilish).

2 Jadval o‘rganilgan ma’lumotlar asosida tuzilgan.

Risk va daromad 
o‘rtasidagi o‘zaro 
bog‘liqlik konsepsiyasi

F. Nayt

Har qanday daromad olish har doim salbiy hodisalar (risk) ehtimoli bilan 
bog‘liq. Ular o‘rtasidagi munosabatlar, qoida tariqasida, to‘g‘ridan to‘g‘ri 
proporsionaldir: kutilgan foyda qanchalik yuqori bo‘lsa, risk darajasi ham 
shuncha yuqori.

Mulkdorlarning 
iqtisodiy manfaatlari 
ustuvorligi 
konsepsiyasi

G. Saymon
Bu mulkdorlarning manfaatlarini birinchi o‘ringa qo‘yish zaruratidan iborat. 
Amaliy ma’noda u “korxonaning bozor qiymatini maksimal darajada oshirish” 
sifatida ifodalanadi.

Qo‘shilgan iqtisodiy 
qiymat konsepsiyasi

A. Marshall,
B. Styuart

Konsepsiyaga ko‘ra, kompaniyaning qiymati uning balans qiymati va 
kelajakdagi iqtisodiy qo‘shilgan qiymatning joriy qiymatiga bog‘liq (YEVA).

X U L O S A  V A  T A K L I F L A R
Xo‘jalik yurituvchi subyektlar ning moliyaviy resurslarini boshqarish muammosining ishlanganlik dara-

jasi moliyaviy resurslarning mohiyatini, ularni boshqarish konsepsiyasini ochib beradigan nazariy tadqiqotlar 
asosida xo‘jalik yurituvchi subyektlar moliyaviy resurslarini boshqarish tizimi hayot sikli(kelib chiqishi, o‘sish, 
yetuklik va qarish)ning moliyaviy xususiyatlari va moliyaviy siyosatni shakllantirishning moliyaviy xususiyalariga 
asoslangan holda yaratilishi taklif etiladi.

Umuman olganda, xo‘jalik yurituvi subyektlari moliyaviy resurslarini boshqarishning nazariy-amaliy jihatlari 
bo‘yicha o‘tkazilgan tadqiqotlarda moliyaviy resurslarni tahlil qilish, analitik dastaklarni qo‘llash hamda ularni 
jalb qilish va moliyaviy resurslardan foydalanishning optimal tuzilmasini tanlash xo‘jalik yurituvchi subyektlari 
moliyaviy resurslarini samarali boshqarishni kasb etadi.

Xulosa qilib shuni ta’kidlash mumkinki, xo‘jalik yurituvchi subyektlar moliyaviy resurslarini boshqarish 
muammolarini hal qilish samaradorligi ko‘p jihatdan ularni shakllantirish va foydalanish bilan bog‘liq mavjud 
jarayonlarni to‘g‘ri baholashga, shuningdek, moliyaviy boshqaruv qarorlarini amalga oshirishdan kutilayotgan 
moliyaviy samarani baholash natijalarining to‘g‘riligiga bog‘liq.

